
GOUVÈNÈ CUOMO ANONSE ALOKASYON KOURAN A BA PRI RECHARGE NY 
POU 22 BIZNIS TOUPATOU NAN ETA  

 

Dènye Prim Kouran yo te sipòte preske 3,600 djòb 

 

Cuomo jodi a te anonse Konsèy Administrasyon New York Power Authority (NYPA) 

apwouve yon lòt seri alokasyon kouran bon mache nan kad pwogram ReCharge NY 

(RNY) ki pral sipòte preske 3,600 djòb. 

 

7.8 megawat elektrisite (MW) a bon mache pral distribye pami 22 operasyon biznis ak 

yon òganizasyon non pwofi e yo espere ogmante plis pase $75 milyon nan envestisman 

kapital. 

 

“ReCharge NY kontiye pou sipòte plizyè santèn milye travay toupatou nan eta, epi asire 

ke biznis ak òganizasyon non pwofi yo kapab rete epi devlope nan New York,” Gouvènè 

Cuomo te deklare. “Nouvo wonn alokasyon sa pou kouran pral ogmante enèji ekonomik 

pwòp eta pou sipòte travay ak kreye rezilta reyèl pou Nouyòkè yo.”  

 

Gwo pati nan dènye alokasyon sa te fèt nan Long Island. Konpayi yo nan Finger Lakes, 

Capital Region, Central New York, ak Vil New York te resevwa tou kouran RNY. 

 

Alokasyon kouran yo nan kad pwogram ReCharge NY soti nan lwa Gouvènè a te vote 

nan lane 2011. Pwogram nan ki plase anba administrasyon NYPA fèt pou l sipòte 

devlopman ekonomik nan tout kwen eta a grasa kouran bon mache l ap bay biznis ak 

lòt enstitisyon ki dakò pou yo kreye oswa konsève dyòb. 

 

John R. Koelmel, Prezidan NYPA, te deklare, “Gouvènè a te kreye ReCharge NY nan 

ane 2011—katran ak 11 wonn alokasyon kouran men li te toujou pa t rate yon etap. 

Alokasyon sa yo non sèlman asire ke nou kenbe travay yo eta deja genyen, men nou 

kreye tou nouvo djòb ak opòtinite pou tout moun nan New York.” 

Ankontan alokasyon jodi a, pwogram kouran Gouvènè a bay ozanviwon 768 MW pou 

660 biznis ak 72 òganizasyon ki pap fè pwofi pandan de dènye ane ki sot pase yo. (Yon 

megawat kouran sifi pou satisfè bezwen 800 rive 1.000 kay nòmal.) 

 

Anplis angajman pou djòb ak envestisman kapital, lòt kritè evalyasyon pou aplikasyon 

ReCharge NY gen ladann enpòtans depans pou kouran elektrik nan depans jeneral pou 

fè biznis, risk ki genyen pou aplikan yo fèmen oswa redui operasyon yo, enpòtans 

enstalasyon aplikan yo nan ekonomi lokal la, ak angajman li pou efikasite enèji. 

 

RNY ofri jiska sèt ane kontra kouran. Mwatye kouran elektrik nan kad pwogram nan—

455 mw—sòti nan izin kouran idwo-elektrik Niagara ak St. Lawrence-Franklin D. 

Roosevelt izin enèji idwoelektrik, ki bay kèk nan elektrisite a ba pri nan eta. Rès 455 

MW la se enèji ekonomik NYPA jwenn nan sous mache lavant an gwo. 

 

Gil C. Quiniones, prezidan ak ofisye egzekitif anchèf, NYPA, te deklare, “ReCharge NY 

se yon inisyativ debaz nan efò devlopman ekonomik Power Authority. Wonn alokasyon 

sa yo pral bay biznis yo sipò yo bezwen pou grandi ak anboche nouvo anplwaye.” 

 

Prezidan Komite Enèji Sena Joseph A. Griffo te deklare, “Lè pri kouran elektrik kap 

monte anflèch ka fè oswa anpeche yon konpayi agrandi oswa envesti, pwogram sa a 

bay biznis yo sipò yo bezwen pou pwospere. Soulajman sa kap kontinye ki soti bò kote 

Gouvènè a ak NYPA ka sèlman alimante anplis elan ki nesesè pou yon pèspektiv 

ekonomik ki pi briyan nan Eta.” 

 

Prezidan Komite Asanble Enèji a Amy Paulin te deklare, “Pwogram Charge NY 

ankouraje envestisman ki pral kreye nouvo djòb. Akoz pwogram lan egzije ke patisipan 

yo demontre yon angajman pou ogmante efikasite enèji, e paske 50 pousan nan 

apwovizyonman enèji soti nan idwo-enèji pwòp, pwogram lan bon pou anviwonman an 

ansanm avèk devlopman ekonomik.” 

 

Wap jwenn yon lis alokasyon RNY apwouve ki disponib la.  

